Pwy ydy hon?

[Cofiwch addasu’r dafodiaith a’r eirfa i siwtio’ch ardal leol!]

Cymeriadau: Dau gymeriad i actio, ac un ychwanegol i ddarllen yr adnodau ar ddiwedd y sgets.
Cefndir Beiblaidd: Ruth 1:16

Ond atebodd Ruth, “Paid pwyso arna i i dy adael di a troi cefn arnat ti. Dw i am fynd i ble bynnag fyddi di yn mynd. A dw i'n mynd i aros ble bynnag fyddi di'n aros. Bydd dy bobl di yn bobl i mi, a dy Dduw di yn Dduw i mi.
Dau / dwy yn sgwrsio
1:
Fedri di goelio dy lygaid?
2: 
Be mae Naomi’n neud yn ôl yn fa’ma? O’n i’n meddwl ei bod hi a’i theulu wedi setlo ym Moab?
1:
Wel....mi gafodd hi amser caled ym Moab. Mi gollodd ei gŵr a’i dau fab Mahlon a Chilion.
2:
Naddo! Do wir...? Wel. Dw i ddim y meddwl y dylen nhw fod wedi mynd i Moab yn y lle cyntaf. Nid pobl Dduw ydy pobl Moab. Mae nhw’n addoli rhyw dduw o’r enw Dagon.
1: 
Ti’n iawn. Ond dyna ni. Yn ôl mae hi wedi dod. 

2:
 Pwy ydy honna sydd hefo Naomi? Fforinyr (foreigner) ydy hi....?

1: 
Ia. Merch o Moab.

2: 
Be mae un o’r bobl yna’n neud yn byw ym Methlehem? Pa hawl sy ganddi hi i fod yma. Dim ond pobl y Duw go iawn sydd i fod yma – dim pobl fel nhw. Y gelyn!
1:
Mae nhw’n deud i mi ei bod hi – Ruth – wedi troi i ffwrdd oddi wrth ei hen ffordd o fyw. Dw i wedi clywed ei bod hi’n glynu at Naomi fel tase hi’n ferch go iawn iddi hi. Dw i wedi clywed ei bod hi wedi dewis dilyn ein Duw ni – y Duw byw, Duw Abraham a Duw Isaac.
2: 
All hynny fyth fod yn wir! Fforinyr?! Merch o Moab – merch sy wedi colli popeth, heb gartref a heb ŵr. Pa iws ydi hi i neb? Be mae’n Duw ni am wneud hefo rhywun fel’na?
1: 
Does gen i’m syniad! Ond mae’r ddwy’n glynu at ei gilydd fel superglue. Dwy ‘hopeless case’ i ddweud y gwir!

(1 + 2 yn chwifio’r dwylo ar ‘Ruth a Naomi’ – esgus eu bod nhw’n pasio heibio ochr arall y stryd.)

1 /2: Helo Naomi...sut dych chi? Cadw’n iawn. Setlo’n iawn Ruth..? Da iawn...da iawn.
2: 
Does na ddim gobaith i ’run o’r ddwy yna. Dwy wraig weddw dlawd! Pwy fydda eisiau cymysgu hefo nhw?!
1:
Dyna ni – ty’d rŵan. Mae Boas y bos yn disgwyl amdana i, i gasglu grawn yn y cae.
2: 
Iawn, iawn. I ffwrdd a ni at Boas.
Darllenydd: Fe wnaeth Duw ffeindio iws i Ruth. Mi briododd Ruth a Boas, a dyma goeden deuluol yr Arglwydd Iesu Grist ym mhennod gyntaf Mathew,
Boas oedd tad Obed (a Ruth oedd ei fam), Obed oedd tad Jesse, a Jesse oedd tad y Brenin Dafydd.
Ac mae Iesu Grist ei hun yn dod o deulu Dafydd ac yn cael ei alw’n Fab Dafydd.

Mae Duw’n gallu defnyddio bob math o bobl, o bob math o gefndiroedd i’w     bwrpas Ef ei hun. Amen

